
                  ᑐᐊᕕᓐᓇᖅᑐᖃᑦᑎᓪᓗᒍ ᐅᐸᓗᖓᐃᔭᖅᓯᒪᓂᖅ  

                 ᐅᑭᐅᒃᑯᑦ ᓯᓚᕈᔫᓂᖅ
i 
– ᐱᖅᓯᖅ 

ᑲᓇᑕᓕᒫᒥ, ᐊᑦᔨᒌᖏᑦᑐᓂᒃ ᐊᑦᑕᓇᖅᑐᒦᔾᔪᑎᖃᕈᓐᓇᕋᑦᑕ ᓯᓚᐅᑉ ᐱᓂᐊᕐᓂᖓᓄᑦ, ᑕᒪᒃᑯᐊᓗ ᐊᑦᔨᒌᖏᑐᓐᓇᖅᑐᑎᒃ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ ᐊᑦᔨᒌᖏᑦᑐᓂ. ᐸᕐᓇᖅᓯᒪᓂᖅ ᐱᒻᒪᕆᐅᓂᖅᐹᖑᕗᖅ ᖃᓄᐃᓕᐅᕆᐊᖃᕋᔭᕐᓂᕐᒧᑦ. ᖃᐅᔨᒪᓗᑎᑦ ᐃᕝᕕᑦ 

ᓄᓇᒋᔭᖓᓂ ᑭᓱᑦ ᐊᑦᑕᕐᓇᐅᑎᐅᔪᓐᓇᕐᒪᖔᑕ ᐊᒻᒪᓗ ᖃᓄᖅ ᐸᕐᓇᒃᓯᒪᕙᒌᕈᓐᓇᕐᒪᖔᖅᐱᑦ ᐊᑦᔨᒌᖏᑦᑐᓄᑦ. ᑲᓇᑕᒥᐅᑦᑕᐅᑦ 

ᖃᐅᔨᒪᔭᕆᐊᖃᕆᕗᑦ ᐸᕐᓇᒃᓯᒪᕙᒋᕐᓗᑎᓪᓗ ᑭᓱᑐᐃᓐᓇᐃᑦ ᐊᑦᔨᒌᖏᑦᑐᑦ ᓴᖅᑭᑐᓐᓇᕐᒥᒻᒪᑕ ᐊᑦᑕᓇᖅᑐᒦᒍᑕᐅᓕᕈᓐᓇᖅᑐᑦ ᐃᒻᒥᒧᑦ.  

 

ᓇᓗᓇᐃᖅᓯᔾᔪᑎᑦ ᒥᒃᓵᓄᑦ ᐱᖅᓯᕐᓂᐅᑉ 

 

 ᐱᖅᓯᖅᑐᖅ, ᐊᓄᕌᖅᐸᑦ 40 km/h-ᒥᑦ ᐅᕝᕙᓘᓐᓃᑦ ᐅᖓᑖᓄᑦ ᑕᑯᒃᓴᐅᕕᔅᓴᐅᒍᓐᓃᕐᓗᓂ 

400 ᒦᑕᒧᑦ ᑐᖔᓄᓪᓘᓐᓃᑦ, ᐱᖅᓯᕐᓂᖓᓄᑦ, ᐅᕝᕙᓘᓐᓃᑦ ᐱᖅᓯᕈᓂ ᖃᓐᓂᑎᓪᓗᒍ, 

ᐃᑲᕐᕋᓄᑦ ᑎᓴᒪᓄᑦ ᑲᓱᑦᑕᖏᑦᑐᒥᒃ.  

 ᐅᑭᐅᑦᑕᖅᑐᒦᓐᖔᒐᔪᒃᑐᑦ ᓯᓚᖓᓂᒃ ᐱᖅᓰᑦ, ᐊᐱᓗᓂ, ᓂᓪᓚᓱᓪᓗᓂ, ᐊᓄᕌᓪᓚᕆᓪᓗᓂ 

ᐊᒻᒪᓗ ᑕᑯᕕᔅᓴᐅᑎᐊᖏᓪᓗᓂ ᐱᖅᓯᕐᓂᖓᓄᑦ. ᑕᐃᒪᐃᑎᓪᓗᒍ ᐊᑯᓂᐅᓂᖃᓲᖑᕗᖅ 

ᐃᑲᕐᕋᓄᑦ ᑎᓴᒪᓄᑦ ᑲᓱᑦᑕᖏᑦᑐᒥᒃ ᐱᖅᓯᕐᓂᕋᖅᑕᐅᓗᓂ, ᐅᓪᓗᓄᑦ ᐊᑕᐅᓯᐅᖏᑦᑐᒧᑦ 

ᐱᖅᓰᕐᓇᕈᓐᓇᖅᑐᓂ.  

 ᑕᑯᕕᔅᓴᐅᑎᐊᖏᓪᓗᓂ, ᓂᓪᓚᓱᓪᓗᓂ ᐊᒻᒪᓗ ᐊᓄᕌᖅᑐᕈᓘᓗᓂ ᐊᑦᑕᓇᖅᑐᖃᓕᕈᓐᓇᖅᑐᖅ.  

 ᐱᖓᓐᓇᖓᓂ ᐅᑭᐅᑦᑕᖅᑑᑉ ᐊᓄᕌᖅᑐᕈᓘᒐᔪᑉᐳᖅ ᐱᖅᓯᕐᓗᓂ.  

 ᖃᓐᓂᖅᑐᐊᓘᑎᓪᓗᒍ ᐱᖑᖃᖏᑦᑐᓂ, ᑕᑯᒃᓴᐅᕕᔅᓴᐅᖏᑦᑎᐊᓕᕈᓐᓇᕐᒪᑦ ᖃᓐᓂᓪᓚᕆᑦᑎᓪᓗᒍ ᐱᖅᓯᕐᓗᓂ 

ᐅᕝᕙᓘᓐᓃᑦ ᐱᖅᓯᑎᓪᓗᒍ. ᔭᒐᒍᓐᓇᕋᕕᑦ.  

 

ᐸᕐᓇᐅᑎᖃᓪᓗᑎᑦ, ᐅᐸᓗᖓᐃᖅᓯᒪᓗᑎᑦ ᐊᒻᒪᓗ ᐃᓚᔮᑎᑦ ᐅᑭᐅᒃᑯᑦ ᐊᓄᕌᓪᓚᕆᑦᑐᐊᓘᓕᖅᐸᑦ ᐃᖃᓗᓐᓂ  

 

ᐅᐸᓗᖓᐃᖅᓯᒪᔭᕆᐊᖃᑦᑐᑎᑦ ᐃᓕᓐᓂᒃ ᐸᖅᑭᔪᓐᓇᕐᓂᐊᕋᕕᑦ ᐊᒻᒪᓗ ᐃᓚᒋᔭᓐᓂᒃ ᐃᑲᕐᕋᓄᑦ 72-ᓄᑦ ᐱᖅᓯᑎᓪᓗᒍ.  

 

ᐊᒃᓱᑲᓪᓚᒃ ᐊᓄᕌᓐᓂᐊᕐᓂᕋᖅᑕᐅᑎᓪᓗᒍ, ᑖᒃᑯᐊ ᑲᓇᑕᒥ ᓯᓚᓐᓂᐊᑎᒃᑯᑦ ᐅᑦᔨᖅᓱᖁᔨᓲᖑᕗᑦ, ᑐᓴᖅᑎᑎᓪᓗᑎᒃ 

ᐊᒻᒪᓗ ᖃᐅᔨᒪᑎᑦᑎᒋᐊᖅᑐᑎᒃ ᓈᓚᐅᑎᒃᑯᑦ ᐊᒻᒪᓗ ᑕᓚᕖᓴᒃᑯᑦ, ᓯᓚᓕᕆᔨᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᒍᑦ, 

ᐅᖄᓚᐅᑎᒃᑯᑦ ᓂᐱᓕᐅᖅᓯᒪᔪᑦ ᑐᓴᕋᔅᓴᐃᑦ ᐊᒻᒪᓗ ᐊᕙᑎᓕᕆᔨᒃᑯᑦ ᑲᓇᑕᒥ ᓯᓚᓐᓂᐊᓂᕐᒧᑦ ᓈᓚᐅᑎᖓᒍᑦ.  

 

ᖃᓄᐃᓕᐅᕆᐊᖃᓐᓃᑦ ᐱᖅᓯᓕᓚᐅᖅᑎᓐᓇᒍ  

 
 ᐊᒃᓱᑲᓪᓚᒃ ᐊᓄᕌᓐᓂᐊᕐᓂᕋᖅᑕᐅᑉᐸᑦ, ᑎᑦᑕᐅᒍᓐᓇᖅᑐᓕᒫᑦ ᐱᑦᔭᐃᕐᓗᒋᑦ ᐅᕝᕙᓘᓐᓃᑦ ᓯᓚᒥ ᑎᑦᑕᐅᕋᔭᑦᑐᑦ. ᑎᑦᑕᐅᔪᑦ 

ᐋᓐᓂᖅᓯᒍᓐᓇᕐᒪᑕ ᐃᓄᒻᒥᒃ ᐊᒻᒪᓗ ᐱᖁᑎᒋᔭᐅᔪᒥᒃ ᓱᕋᑦᑎᕆᓗᑎᒃ.  

 ᐅᖅᓱᖃᑦᑎᐊᑎᒐᓱᓪᓗᒍ ᐃᓪᓗ ᐊᒻᒪᓗ ᓂᕆᑐᐃᓐᓇᕆᐊᓕᓐᓂᒃ ᓂᕿᓂᒃ, ᐊᒻᒪᓗᒃᑕᐅᖅ ᐹᑕᓖᖃᑦᑐᑦ ᖃᐅᒻᒪᑦᑕᔫᑦ ᐊᒻᒪᓗ 

ᓈᓚᐅᑎᓂᒃ - ᐊᒻᒪᓗ ᐸᑕᓖᒃᑲᓂᕐᓂᒃ ᐊᑐᐃᓐᓇᖃᕆᐊᓪᓗᑎᑦ. ᐊᑕᖐᔪᓂᒃ ᑎᑎᕋᖅᓯᒪᔪᒥᒃ ᑐᐊᕕᓐᓇᖅᑐᖃᑦᑎᓪᓗᒍ 

ᑭᓱᒐᓚᓐᓄᑦ, ᑕᑯᓗᑎᑦ ᑐᐊᕕᓐᓇᖅᑐᖃᑦᑎᓪᓗᒍ ᐊᑐᖅᑕᐅᔪᓐᓇᖅᑐᓂᒃ ᑲᑎᖅᓱᖅᑕᐅᓯᒪᔪᓂᒃ.  

 ᕿᒫᔪᒪᑐᐃᓐᓇᕆᐊᖃᑦᑐᑎᑦ ᑲᑉᐱᐊᓇᓐᖏᓂᖅᓴᒧᑦ ᐃᓚᑎᓪᓗ ᐅᐸᒍᓐᓇᖅᑕᔅᓯᓐᓄᑦ ᐸᕐᓇᐃᓯᒪᓗᑎᑦ ᐃᓕᓐᓄᑦ 

ᑐᐊᕕᓐᓇᖅᑐᖃᑦᑎᓪᓗᒍ.  

 ᐱᖅᓯᓂᐊᕐᓂᕋᖅᑕᐅᑉᐸᑦ ᐅᕝᕙᓘᓐᓃᑦ ᐊᓄᕌᖅᐸᑦ ᖃᓐᓂᕐᓗᓂ, ᐊᒃᑐᓈᒥᒃ ᐋᖅᑭᒃᓯᓯᒪᔪᓐᓇᕐᒥᔪᑎᑦ 

ᖃᐅᔨᒪᔾᔪᑎᒋᔪᓐᓇᕋᔭᖅᑕᓐᓂᒃ ᐃᓪᓗᕕᓪᓗ ᐅᐸᒋᐊᖃᕋᔭᖅᑕᕕᓪᓗ ᐊᑯᓐᓂᖓᒍᑦ. 

ᐱᖅᓯᑎᓪᓗᒍ ᐊᑐᕈᓐᓇᖅᑕᑎᑦ  

 

ᐱᖅᓯᑎᓪᓗᒍ ᐃᓂᒋᓂᐊᖅᑕᓐᓃᒋᐊᕐᓗᑎᑦ ᐊᑦᑕᓇᖅᑐᒦᖁᓇᑎᑦ  

 

ᐃᓂᒋᔪᓐᓇᑕᓐᓂᒃ ᐋᖅᑭᒃᓯᓯᒪᓗᑎᑦ ᐱᖅᓯᑎᓪᓗᒍ.  

ᐅᖃᐅᔾᔭᐅᔪᓐᓇᕐᒥᔪᑎᑦ ᐃᓂᓐᓃᖁᔭᐅᓗᑎᑦ.  

ᐃᒪᓐᓇ ᑐᑭᖃᑉᐳᖅ ᐊᓂᑦᑕᐃᓕᓗᑎᑦ ᐊᖏᕐᕋᓐᓂᒃ ᐅᕝᕙᓘᓐᓃᑦ ᐊᓪᓚᕕᓐᓂᒃ ᐊᒻᒪᓗ ᐃᒻᒥᓂᒃ ᓴᐳᑎᓯᒪᓗᑎᑦ ᓇᔪᖅᑕᓐᓂ.  

 
ᐅᑯᐊᓕ ᐊᑐᖅᑕᐅᔪᓐᓇᖅᑐᑦ ᐱᑦᔭᐃᒃᑯᑎᐅᒃᑲᓐᓂᕈᓐᓇᖅᑐᑦ ᐃᓕᒃᓯᓐᓄᑦ ᐊᖏᕐᕋᖅᓯᒪᑎᓪᓗᑎᑦ:  
 ᐱᖅᓯᓕᖅᐸᑦ, ᐊᖏᕐᕋᖅᓯᒪᓗᑎᑦ.  

 ᒪᑐᓗᒋᑦ ᐊᒻᒪᓗ ᑮᓪᓗᒋᑦ ᐃᒐᓛᓕᒫᑦ ᐊᒻᒪᓗ ᐊᓂᕖᑦ ᒪᑐᐃᑦ.  

 ᐊᑐᐃᓐᓇᕈᓪᓗᒍ ᑐᐊᕕᓐᓇᖅᑐᖃᑦᑎᓪᓗᒍ ᑲᑎᖅᓱᖅᓯᒪᔪᑦ ᐊᒻᒪᓗ ᖃᐅᔨᒪᒋᐊᕐᓗᑎᑦ ᓈᓚᐅᑏᑦ ᐱᔪᓐᓇᑎᐊᕐᕋᓗᐊᕐᒪᖔᑦ. 

 ᐊᑲᐅᓂᖅᓴᐅᒐᔭᖅᐳᖅ ᐃᓪᓗᕈᓯᕐᒦᑯᕕᑦ  

 ᐆᒪᔪᐃᑦ ᐃᓯᖅᓯᒪᑎᑕᐅᓗᑎᑦ. ᐃᓯᖅᓯᒪᑉᐸᑕ ᐱᑦᔭᐃᖅᑎᐊᕐᓗᒋᑦ ᐊᓂᕕᐅᔪᓐᓇᖅᑐᑦ ᓯᓚᒧᑦ.  

 ᐅᖄᓚᐅᑎᕋᓛᒥᒃ ᐊᑐᕈᓐᓇᖅᐳᑎᑦ ᐊᓄᕌᓪᓚᕆᑦᑐᕈᓘᑎᓪᓗᒍ ᐊᒻᒪᓗ ᐅᕝᕙᓘᓐᓃᑦ ᐅᖄᓚᐅᑎᓪᓚᑦᑖᓐᓂᒃ.  

 ᖃᐅᔨᒪᒋᐊᕐᓗᒍ ᓈᓚᐅᑏᓐ, ᓄᓇᓕᐸᐅᔭᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓ, Facebook ᐊᒻᒪᓗ Twitter ᐅᕝᕙᓘᓐᓃᑦ 

ᑕᓚᕖᓴ ᓇᓗᓇᐃᖅᓯᔪᖃᒻᒪᖔᑦ ᐊᑦᑕᓇᕈᓐᓃᕐᓂᖓᓂᒃ ᐅᕝᕙᓘᓐᓃᑦ ᐅᖃᐅᔾᔭᐅᒍᕕᑦ ᕿᒫᖁᔭᐅᓕᕐᓗᑎᑦ.  

 ᐅᖃᐅᔾᔭᐅᒍᕕᑦ ᐱᓕᕆᔨᐅᔪᓄᑦ ᕿᒫᖁᔭᐅᓗᑎᑦ, ᕿᒫᒋᑦ. ᓇᔅᓴᕐᓗᒍ ᑐᐊᕕᓐᓇᖅᑐᖃᑦᑎᓪᓗᒍ ᐊᑐᖅᑕᐅᓲᑦ ᑲᑎᖅᓱᖅᓯᒪᕈᑎᑎᑦ.  

 

 
ᐅᑯᐊᓕ ᐊᑐᖅᑕᐅᔭᕆᐊᓖᑦ ᐃᖏᕐᕋᒍᕕᑦ ᓄᓇᓯᐅᑎᒃᑯᑦ:  
 ᐊᐅᓚᕆᐊᖃᕈᕕᑦ ᐅᑭᐅᒃᑯᑦ ᐊᓄᕌᖅᑎᓪᓗᒍ, ᐅᓪᓗᒃᑯᑦ ᐊᐅᓚᕐᓗᑎᑦ ᐊᒻᒪᓗ ᖃᐅᔨᒪᑎᑦᑎᓗᑎᑦ ᓇᐅᒃᑰᓂᐊᕐᒪᖔᖅᐱᑦ 

ᐊᒻᒪᓗ ᑎᑭᕝᕕᒋᒐᔭᓐᖑᐊᑕᓐᓂᒃ.  

 ᖃᐅᔨᒪᓇᓱᐊᕐᓗᑎᑦ ᓄᓇᓯᐅᑎᓂᒃ ᐃᖏᕐᕋᔪᓂᒃ ᐅᕝᕙᓘᓐᓃᑦ ᕿᓂᖅᑎᓂᒃ.  

 ᓄᓇᓯᐅᑏᑦ ᐊᔪᖅᓯᖅᐸᑦ ᐱᖅᓯᑎᓪᓗᒍ ᐊᓄᕌᖅᑎᓪᓗᒍᓘᓐᓃᑦ, ᐅᐃᒻᒪᑦᑕᐃᓗᑎᑦ ᐊᒻᒪᓗ ᓄᓇᓯᐅᑎᓐᓃᓪᓗᑎᑦ. 

ᒪᑐᐃᕌᔾᔪᖃᑦᑕᕐᓗᒍ ᐃᒐᓛᖅ ᐊᒡᒍᕋᓐᖏᑦᑐᒦᑦᑐᖅ ᐊᓂᖅᓵᑐᑦᑎᐊᕐᓂᐊᕐᕋᕕᑦ. ᓄᓇᓯᐅᑏᓪᓗ ᐊᐅᓚᑎᑲᐃᓐᓇᖃᑦᑕᕈᓐᓇᖅᑕᐃᑦ 

10 ᒥᓂᔅᑕᒫᑦ ᐃᑲᕐᕋᐅᑉ ᐊᕐᕙᖓᑕ ᐃᓗᐊᓂ ᑕᒪᓐᓇ ᐊᓂᐊᕕᖓ ᐋᖅᑭᑎᐊᖅᓯᒪᑐᐊᖅᐸᑦ. ᐊᓂᐊᕕᖓᑕ ᐳᔪᐊ 

ᖃᐅᔨᒪᑦᑎᐊᕆᐊᕐᓗᒍ ᐊᒻᒪᓗ ᖃᐅᔨᓴᖃᑦᑕᕐᓗᑎᑦ ᐊᓂᐊᕕᖓᖒᑦᑎᐊᕋᓗᐊᕐᒪᖔᑦ ᓯᒥᒃᓯᒪᖏᒃᑲᓗᐊᕐᒪᖔᕐᓗ ᐊᐳᒻᒧᑦ. 

ᐃᖅᑲᐅᒪᓗᑎᑦ: ᓇᐃᒪᔭᔅᓴᐅᖏᒻᒪᑦ ᐳᔪᕐᓗᒃ.  
 ᐊᒡᒐᑎᑦ ᐃᓯᒐᑦᑎᓪᓗ ᕿᐅᑎᑦᑕᐃᓕᒪᓗᒋᑦ, ᐃᖃᐃᓕᓴᓚᐅᖅᐸᓪᓗᒋᑦ ᐊᐅᓚᑎᓪᓗᒋᑦ. ᐱᐅᒋᕗᕐᓕ 

ᓄᖅᑲᖓᐃᓐᓇᖅᑕᐃᓕᒪᓗᓂ ᓯᓂᓕᖅᑕᖅᐱᐊᕋᕕᑦ. ᖃᓗᕋᕋᓱᒃᑯᕕᑦ ᐊᐳᑎᒥᒃ ᓄᓇᓯᐅᑎᕕᑦ ᓴᓂᐊᓂᒃ, 

ᑕᖃᓗᐊᕌᓗᒃᑕᐃᓕᒪᓗᓗᑎᑦ.  

 ᑕᖃᓗᐊᕌᓗᓐᓂᖅ ᐃᒃᑮᕌᓘᑎᓪᓗᒍ ᑐᖁᔾᔪᑎᐅᔪᓐᓇᕐᒪᑦ ᑎᒥᒃ ᕿᐅᒃᑲᑦᑎᓗᐊᕐᓂᖓᓄᑦ ᐅᕝᕙᓘᓐᓃᑦ ᐆᒻᒪᓯᕆᓗᓂ.  

ᕿᒫᖁᔨᓂᖅ  

 

ᐊᖓᔪᖅᑳᐅᑎᐅᔪᑦ ᕿᒪᐃᖁᔨᔾᔮᖏᑦᑐᑦ ᐊᖏᕐᕋᓐᓂᒃ ᑭᓯᐊᓂᓕ ᐱᑦᔪᑎᖃᑦᑎᐊᕈᑎᑦ ᐅᓗᕆᐊᓇᖅᑐᒦᓐᓂᕐᓂᒃ.  

 

ᕿᒫᖁᔭᐅᒍᕕᑦ, ᐅᑯᐊ ᒪᓕᓪᓗᒋᑦ:  

 ᐊᓂᔭᕆᐊᖃᕈᕕᑦ ᐊᓐᓄᕌᖅᓯᒪᓗᑎᑦ ᐊᓃᖅᑐᖅᓯᐅᑎᓂᒃ. ᓯᓚᒦᑦᑐᖅᓯᐅᑎᑦ ᖃᓱᖓᓐᖏᓪᓗᑎᑦ. ᔭᐃᑲᐃᓐ ᓇᓴᖃᓪᓗᓂ. 

ᐳᐊᓗᓯᒪᓗᑎᑦ - ᐅᖅᑰᓂᖅᓴᐅᒻᒪᑕ ᐊᒡᒑᓂᒃ - ᐊᒻᒪᓗ ᓇᓴᖅᓯᒪᓗᑎᑎᑦ, ᐊᖏᔪᒥᒃ ᑎᒥᐅᑉ ᐆᓇᕐᓂᖓ ᓄᖑᓲᖑᒻᒪᑦ 

ᓂᐊᖁᒃᑯᑦ.  

 ᕿᒫᕕᐅᖁᔭᐅᔪᒧᑦ ᐊᐃᓗᑎᑦ ᐊᖓᔪᖅᑲᐅᑎᐅᔪᓄᑦ ᐅᐸᑦᑕᐅᖁᔭᐅᓯᒪᔪᒧᑦ.  

 ᓇᔅᓴᕐᓗᒍ ᑐᐊᕕᓐᓇᖅᑐᖃᑦᑎᓪᓗᒍ ᐊᑐᖅᑕᐅᓲᑦ ᑲᑎᖅᓱᖅᓯᒪᔪᖁᑏᑦ.  

 ᓇᔅᓴᕐᓗᑎᑦ ᐄᓅᓕᓴᐅᑎᓐᓂᒃ ᐊᒻᒪᓗ ᐊᑦᔨᖓᓂᒃ ᐄᔭᒐᖅᑖᕈᑎᕕᑦ.  

 ᓇᔅᓴᕐᓗᑎᑦ ᐅᖄᓚᐅᑎᕋᓛᒥᒃ (ᐱᖃᕈᕕᑦ).  

 ᓇᔅᓴᕐᓗᒋᑦ ᐆᒪᔪᖁᑎᑎᑦ (ᐆᒪᔪᖁᑎᒋᔭᐅᔪᑦ ᐃᓚᖏᓐᓂ ᕿᒫᕕᐅᔪᓃᒋᐊᖃᑦᑎᑕᐅᓲᖑᖏᒻᒥᔪᑦ, ᑕᐃᒪᐃᒻᒪᑦ ᓯᕗᓂᐊᒍᑦ 

ᐸᕐᓇᓯᒪᓗᑎᑦ ᖃᓄᐃᔅᓴᖏᑦᑐᒥᒃ ᐆᒪᔪᖁᑎᒋᔭᐅᔪᒥᒃ ᓇᔅᓴᖅᑐᖃᕋᓗᐊᖅᐸᑦ ᐅᐸᑦᑕᐅᔪᓐᓇᖅᑐᒥᒃ).  

 ᐊᑦᑕᓇᐃᖅᓯᒪᑦᑎᐊᕐᕆᐊᕐᓗᑎᑦ ᐃᑲᔪᓚᐅᖏᓂᓐᓂ ᐊᓯᓐᓂᒃ.  

 

ᐱᕕᒃᓴᖃᕈᕕᑦ: 

 

 ᐅᖄᓚᓗᑎᑦ ᐅᕝᕙᓘᓐᓃᑦ ᖃᕋᓴᐅᔭᐅᑉ ᑎᑎᕋᖅᕕᖓᑎᒍᑦ ᑐᓴᖅᑎᑦᑎᓗᑎᑦ. ᐅᖃᐅᑎᓗᒋᑦ ᓇᒧᓐᖓᕐᒪᖔᖅᐱᑦ ᐊᒻᒪᓗ ᖃᖓ 

ᐅᑎᕐᓂᐊᕐᒪᖔᖅᐱᑦ. (ᐊᑦᑕᓇᖅᑐᒦᒍᓐᓃᕈᕕᑦ, ᖃᐅᔨᒪᑎᒃᑭᓐ. ᐅᖃᐅᑎᓗᒋᑦ ᐃᓚᖓᓂᒃ ᑲᑎᓐᖓᑦᑎᔪᖃᕈᓐᓃᓂᖅᐸᑦ.)  

 ᕿᒪᐃᓗᑎᑦ ᑎᑎᖅᑲᓂᒃ ᖃᐅᔨᑎᑦᑎᓗᑎᑦ ᖃᖓᒃᑯᑦ ᐊᐅᓚᕐᒪᖔᖅᐱᑦ ᐊᒻᒪᓗ ᓇᒧᓐᖓᕐᒪᖔᖅᐱᑦ.  

 

ᐱᑦᔭᐃᑎᐊᕐᓗᒍ ᐊᖏᕐᕋᐃᑦ:  

 

 ᖃᒥᓪᓗᒍ ᐃᒦᑦ, ᐅᖃᐅᔾᔭᐅᒍᕕᑦ ᐊᖓᔪᖅᑲᐅᑎᓄᑦ.  

 ᖃᒥᓪᓗᒋᑦ ᖃᐅᒪᐃᑦ, ᐅᖃᐅᔾᔭᐅᒍᕕᑦ ᐊᖓᔪᖅᑲᐅᑎᓄᑦ. 

 ᖃᒥᓪᓗᒍ ᐅᖅᑰᓴᐅᑎ, ᐅᖃᐅᔾᔭᐅᒍᕕᑦ ᐊᖓᔪᖅᑲᐅᑎᓄᑦ.  

 ᑮᓪᓗᒍ ᐊᖏᕐᕋᐃᑦ, ᒪᑐᑦᑎᐊᕐᓗᒋᑦ ᐊᒻᒪᓗ ᑮᓪᓗᒋᑦ ᐃᒐᓛᑎᓐ. 

ᑐᐊᕕᓐᓇᖅᑐᖅᑕᖃᓕᕐᓂᖅᐸᑦ, ᐅᖄᓚᓗᑎᑦ ᑐᐊᕕᓐᓇᖅᑐᓕᕆᔨᒃᑯᓐᓄᑦ  

 

ᑐᐊᕕᓐᓇᖅᑐᖅᑕᖃᑦᑎᓪᓗᒍ, ᐱᕕᒃᓴᖃᖏᑐᐃᓐᓇᕆᐊᖃᕋᕕᑦ ᐊᓯᐊᓂᒃ ᐸᕐᓇᐃᓗᑎᑦ. ᑕᐃᒪᓐᓇ ᐱᒻᒪᕆᐅᕗᖅ ᖃᐅᔨᒪᓗᓂ ᑭᓇᒧᑦ 

ᐅᖄᓚᒋᐊᖃᒻᒪᖔᖅᐱᑦ ᐊᒻᒪᓗ ᖃᓄᐃᓕᐅᕆᐊᖃᒻᒪᖔᖅᐱᑦ ᖃᓄᐃᑦᑐᖃᑦᑎᓪᓗᒍ.  

 

ᐊᑦᔨᒌᖏᑦᑐᑦ ᑲᑐᔾᔨᖃᑎᒌᑦ ᑲᒪᒋᔭᖃᓕᓲᖑᒻᒪᑕ ᑐᐊᕕᓐᓇᖅᑐᖅ ᐱᕙᓪᓕᐊᑐᐃᓐᓇᑎᓪᓗᒍ ᐊᒻᒪᓗ ᐱᓕᕆᔾᔪᑎᖏᑦ ᐊᑐᖅᑕᐅᔭᕆᐊᖃᑦᑎᓪᓗᒋᑦ. 

ᐅᖄᓚᐅᑎᖃᓪᓗᑎᑦ ᐊᖏᕐᕋᓐᓂ, ᑕᒪᒃᑯᐊ ᐅᐊᔭᒨᖏᑦᑐᖅ ᐅᖄᓚᐅᑎᑦ ᖃᐅᒪᐃᑦ ᖃᒥᓯᒪᑎᓪᓗᒋᑦ ᐱᔪᓐᓇᐃᓕᓲᖑᒻᒪᑕ.  

 

ᓯᕗᓪᓕᖅᐹᖑᓲᑦ ᑲᒪᒋᐊᖅᑳᑦᑐᑦ ᖃᓄᐃᑦᑑᓂᖓᓄᑦ ᑐᐊᕕᓐᓇᖅᑐᕆᔭᕕᑦ ᐅᑯᐊᖑᕗᑦ.  
 ᐅᖄᓚᓗᑎᑦ ᐅᑯᓄᖓ ᐊᑖᓂ ᓇᓗᓇᐃᖅᑕᐅᓯᒪᔪᓄᑦ ᐅᖃᐅᔾᔨᓇᓱᓪᓗᑎᒃ ᐃᑭᑦᑐᖃᓐᓂᖓᓂᒃ, ᐱᕋᔭᒃᑐᖃᓐᓂᖓᓂᒃ ᐅᕝᕙᓘᓐᓃᑦ 

ᐃᓅᓯᕐᒥᒃ ᐊᕐᓇᐃᓇᓱᐊᕐᓂᕐᒧᑦ.  

 ᖃᐅᔨᒃᑲᐃᓗᓂ ᑐᐊᕕᓐᓇᖅᑐᓕᕆᔨᐅᔪᓂᒃ ᓇᔪᖅᑕᓐᓂ, ᓇᓗᓇᐃᖅᓯᓗᑎᑦ ᐃᓪᓘᑉ ᓇᐃᓴᐅᑎᖓᓂᒃ ᐊᒻᒪᓗ 

ᖃᓂᕐᓂᖅᐹᖑᔪᖅ ᐊᖅᑯᑎᖓᓂᒃ.  

 ᑐᐊᕕᓐᓇᖅᑐᒨᖏᑦᑐᖅ ᐅᖄᓚᔪᑦ, ᐊᑐᕐᓗᓂ 7-ᐸᓂᑦ ᓇᐃᓴᐅᑎᓕᓐᓂᒃ ᑎᑎᕋᖅᑕᐅᓯᒪᔪᑦ ᓄᓇᓖᑦ ᐅᖄᓚᐅᑎᓯᐅᑎᖏᓐᓂ.  

 

ᐱᒻᒪᕆᐅᔪᑦ ᐅᖄᓚᕕᐅᔪᓐᓇᖅᑐᑦ ᐱᖅᓯᑎᓪᓗᒍ  

 

  
 

ᐃᑭᑦᑐᖃᑦᑎᓪᓗᒍ – 979-4422 

(ᑐᐊᕕᓐᓇᖏᑦᑐᓄᑦ ᐅᖄᓚᕕᒃᓴᖅ – 979-5650) 

ᐸᓖᓯᒃᑯᑦ – 979-1111 

(ᑐᐊᕕᓐᓇᖏᑦᑐᓄᑦ ᐅᖄᓚᕕᒃᓴᖅ – 979-0123

 

  
ᑐᐊᕕᓐᓇᖅᑐᓕᕆᔨᒃᑯᑦ – 979-4422 

(ᑐᐊᕕᓐᓇᖏᑦᑐᓄᑦ ᐅᖄᓚᕕᒃᓴᖅ – 979-5650) 
 

ᐱᖅᓯᑎᓪᓗᒍ ᐅᖄᓚᐅᑎᖓ– 979-5600

 

  
 

ᓄᓇᓖᑦ ᐸᓖᓯᓐᖑᐊᖏᑦ – 979-5650 ᓄᓇᕗᑦᒥ ᑐᐊᕕᓐᓇᖅᑐᓕᕆᔨᒃᑯᑦ – 
ᓯᓚᓕᕆᔨᒃᑯᑦ  979-6448  

1-844-580-3639

ᐱᖅᓯᓚᐅᖅᑎᓪᓗᒍ – ᖃᐅᔨᒪᔾᔪᑎᑦ ᐊᒻᒪᓗ ᑐᓴᕋᔅᓴᐃᑦ  

ᐅᑯᐊᓕ ᐊᑐᖅᑕᐅᔪᓐᓇᖅᑐᑦ ᐊᒥᓱᓄᑦ ᑐᐊᕕᓐᓇᖅᑐᖅᑕᖃᑦᑎᓪᓗᒍ ᑭᓯᐊᓂ ᐃᓘᓐᓇᑎᒃ ᐊᑦᔨᒌᒍᓐᓇᖏᒻᒪᑕ. ᑖᒃᑯᐊ ᖃᐅᔨᒪᔾᔪᑎᒃᓴᐃᑦ 

ᐊᑐᖅᑕᐅᔪᓐᓇᖅᑐᑦ ᑐᐊᕕᓐᓇᖅᑐᖃᑦᑎᓪᓗᒍ. ᐊᒻᒪᓗ, ᐅᖃᓕᒫᕐᓗᒋᑦ ᑐᕌᖓᔪᑦ ᐱᓂᕐᓗᒍᑎᐅᔪᑦ. 

 
 ᖃᐅᔨᒋᐊᕐᓗᒋᑦ ᓴᓂᓪᓕᑎᑦ, ᐱᓗᐊᖅᑐᒥᒃ ᐃᓐᓇᑐᖃᐃᓐ ᐅᕝᕙᓘᓐᓃᑦ ᐃᓄᐃᑦ ᑎᒥᖏᒍᑦ ᐊᔪᕈᑎᖃᑦᑐᑦ.  

 ᖃᐅᔨᓴᕐᓗᒋᑦ ᐊᓂᕕᒃᓴᑎᑦ.  

 ᐊᑐᕐᓗᒍ ᐹᑕᓖᓕᒃ ᓈᓚᐅᑎ ᑕᕝᕙᓐᖓᑦ ᑐᐊᕕᓐᓇᖅᑐᖅᑕᖃᑦᑎᓪᓗᒍ ᑲᑎᖅᓱᖅᓯᒪᔭᓐᓂᒃ ᑐᓵᓂᐊᕐᕋᕕᑦ ᑐᓴᖅᑕᐅᔭᕆᐊᓕᓐᓂᒃ 

ᐊᒻᒪᓗ ᖃᓗᐃᖁᔭᐅᔾᔪᑎᓂᒃ.  

 ᖃᐅᔨᓴᐃᓐᓇᕐᓗᑎᑦ ᓈᓚᐅᑎᒥᒃ, ᓄᓇᓕᐸᐅᔭᒃᑯᑦ ᖃᕋᓴᐅᔭᐅᑉ ᐃᑭᐊᖅᑭᕕᖓᓂᒃ, Facebook ᐅᕝᕙᓘᓐᓃᑦ 

Twitter ᐅᕝᕙᓘᓐᓃᑦ ᑕᓚᕖᓴ ᑐᓴᕋᔅᓴᖅᑕᖃᒻᒪᖔᑦ ᒥᒃᓵᓄᑦ ᐱᖅᓯᕐᓂᐅᑉ.  

 ᖃᐅᔨᓴᕐᓗᑎᑦ ᐃᒥᖃᕋᓗᐊᕐᒪᖔᑦ, ᑕᑕᑎᕐᓗᒍ ᐅᕕᓂᕐᓂᐊᖅᕕᒃ ᐊᒻᒪᓗ ᐊᓯᖏᑦ ᐃᒻᒥᖅᑕᐅᔪᓐᓇᖅᑐᑦ ᐊᔪᓕᑳᓪᓚᑦᑐᐊᓘᓐᓃᖅᐸᑦ 

ᐊᑐᐃᓐᓇᖃᓐᓂᐊᕐᒪᑕ.  

 ᑯᕕᔪᓐᓇᐃᓕᑉᐸᑦ, ᐃᖅᑲᐅᒪᓗᑎᑦ ᐃᒥᖅᑕᖃᑦᑐᐃᓐᓇᕆᐊᓕᒃ ᐆᓇᖅᑐᖃᐅᑎᖓᓂ, ᖁᕝᕕᐅᑉ ᐃᒥᒃᑯᕕᖓᓂ ᐅᕝᕙᓘᓐᓃᑦ 

ᓂᓚᓕᐅᕈᑎᓂ.  

 ᖁᕝᕕᒃ ᑯᕕᑎᑦᑕᐃᓕᓗᒍ ᓱᕋᔅᓯᒪᓱᒋᒍᕕᒋᑦ ᓱᓪᓗᓕᖏᑦ ᑭᓈᓗᒻᒧᑦ.  

 ᖃᐅᒪᖃᕈᓐᓃᖅᓯᒪᒍᑦᓯ ᐃᑲᕐᕋᓄᑦ, ᖃᐅᔨᒋᐊᕐᓗᑎᑦ ᖁᐊᒃᑯᕕᒻᒦᑦᑐᓂᒃ ᓂᕿᓂᒃ ᐊᒻᒪᓗ ᖁᐊᒃᑯᕕᓪᓚᑦᑖᓐᓂᒃ 

ᓱᕋᑦᑐᖃᖏᒃᑲᓗᐊᕐᒪᖔᑦ.  

 
 

 

ᑐᐊᕕᓐᓇᕐᑐᖅᑕᖃᑦᑎᓪᓗᒍ ᐊᑐᐃᓐᓇᐅᔪᔅᓴᓂᒃ ᑲᑎᖅᓱᐃᓗᓂ  

 

ᑐᐊᕕᓐᓇᕐᑐᖅᑕᖃᑦᑎᓪᓗᒍ, ᑭᓱᖃᕆᐊᖃᕐᓂᐊᕐᕋᕕᑦ ᐱᓪᓗᐊᑕᓂᒃ. ᐃᓅᔭᕆᐊᖃᕐᓂᐊᕐᕋᑦᓯ ᐃᑭᒍᓐᓇᑎᓐᓇᒍ ᐅᕝᕙᓘᓐᓃᑦ 

ᑯᕕᔪᓐᓇᖏᑦᑐᒥ ᐃᒥᕐᒧᑦ. ᐅᐸᓗᖓᐃᖅᓯᒪᒋᑦ ᓇᒻᒥᓂᖅ ᐱᔪᓐᓇᕐᓂᐊᕐᕋᕕᑦ ᐃᒪᓐᓇᓄᖅᑲᐃ ᐃᑲᕐᕋᓄᑦ 72.  

 
ᐱᓯᒪᑦᑕᐅᑎᒋᑐᐃᓐᓇᕆᐊᖃᑦᑕᑎᑦ, ᓲᕐᓗ ᓂᖀᑦ, ᐃᒥᖅ ᐊᒻᒪᓗ ᐸᑕᓖᖃᑦᑐᑦ ᖃᐅᒻᒪᖅᑕᔫᑦ. ᖃᐅᔨᒪᑦᑎᐊᕆᐊᖃᑉᐳᑎᓪᓕ 

ᐸᕐᓇᓯᒪᑦᑎᐊᕋᓗᐊᕐᒪᖔᑕ ᐊᒻᒪᓗ ᓇᓂᔭᕐᓂᖅᑐᒦᒻᒪᖔᑕ. ᑖᖅᑐᒥ ᖃᐅᒻᒪᖅᑕᔫᑦ ᓇᓂᒐᓐᓂᕋᔭᖅᐸ? ᑖᓐᓇ ᑲᑎᖅᓱᖅᓯᒪᔭᑎᑦ 

ᐅᖁᒪᐃᖏᓪᓗᓂ ᐊᒻᒪᓗ ᐃᓘᓐᓇᑎᒃ ᐃᓪᓗᓯᓐᓂ ᖃᐅᔨᒪᓗᑎᒃ ᓇᒦᒻᒪᖔᑦ. ᓇᒻᒪᒐᓐᓃᑎᓪᓗᒋᑦ, ᐃᑉᐱᐊᔪᓐᖑᐊᒥ ᐅᕝᕙᓘᓐᓃᑦ 

ᐃᑦᑎᖅᕕᒻᒥ ᐊᒃᓴᑳᔪᕋᓛᖃᑦᑐᒥ, ᑎᒍᔭᕐᓂᕐᓗᓂ, ᐊᑐᐃᓐᓇᐅᓗᓂ ᓲᕐᓗ ᔭᐃᑲᒃᑯᕕᒻᒥ ᐊᓂᒋᐊᖅᑐᕐᓗᓂ ᐊᖅᑯᓯᕆᐊᒥ. ᐃᓄᒋᐊᒃᑯᑦᓯ 

ᐃᓕᒃᓯᓐᓂ, ᐅᖁᒪᐃᓪᓕᒍᓐᓇᖅᑐᖅ ᑲᑎᖅᓱᖅᓯᒪᔭᑎᑦ. ᐊᑲᐅᒐᔭᕆᕗᕐᓕ ᐊᕕᑦᑐᕈᕕᒋᑦ ᑖᒃᑯᐊ ᑲᑎᖅᓱᖅᓯᒪᔪᑦ ᓇᒻᒪᓐᓂ. ᑕᐃᒪᓐᓇ, 

ᑎᒍᑐᐃᓐᓇᐅᓂᖅᓴᐅᒐᔭᖅᑐᖅ ᐊᒻᒪᓗ ᐃᓛᒃᑯᑦ ᓇᒻᒥᓂᖅ ᐱᖁᑎᖃᕈᓐᓇᕐᓗᑎᒃ ᑎᒍᑐᐃᓐᓇᕆᐊᓕᒻᒥᓂᒃ ᑐᐊᕕᓐᓇᖅᑐᖃᑦᑎᓪᓗᒍ.   



ᐅᑭᐅᒃᑯᑦ ᓯᓚᕈᔫᓂᖅ – ᐱᖅᓰᑦ 

ᑐᐊᕕᓐᓇᕐᑐᖅᑕᖃᑦᑎᓪᓗᒍ ᐊᑐᖅᑕᐅᔭᕆᐊᓖᑦ ᑲᑎᖅᓱᖅᓯᒪᔪᑦ ᐅᑯᓂᖓ  

ᐱᖃᓯᐅᔾᔨᒋᐊᖃᑉᐳᑦ:  

 

 ᐃᒥᖅ – 2 ᓖᑕ ᐊᑕᐅᓯᕐᒧᑦ ᐃᓄᒃᒧᑦ ᖃᐅᑕᒫᑦ; ᐱᖃᓯᐅᑎᓗᒍ ᒥᑭᑦᑑᑎᑦ 

ᐊᐅᑕᔫᒦᑦᑐᑦ ᐊᑦᔭᕋᓐᓂᖅᑐᑦ ᕿᒫᔭᕆᐊᖃᑦᑐᖃᓕᕐᓂᖅᐸᑦ.  

 ᓂᖀᑦ ᓱᕋᒍᓐᓇᖏᑦᑐᑦ, ᓲᕐᓗ ᖃᑦᑖᕐᔪᓛᒦᑦᑐᑦ, ᐅᒪᔮᕐᓇᖅᑐᑦ ᑯᑯᐃᑦ 

ᐊᒻᒪᓗ ᐸᓂᖅᑎᓯᒪᔪᑦ ᓂᕿᑦ (ᐊᓯᔾᔨᐸᓪᓗᒋᑦ ᓂᖀᑦ ᐊᕐᕌᒍᑕᒫᑦ).  

 ᖃᑦᑖᕐᔪᓛᒥᒃ ᒪᑐᐃᖅᓯᔾᔪᑎ. 

 ᖃᐅᒻᒪᖅᑕᔫᑦ ᐹᑕᓖᑐᖅᑐᑦ ᐅᐃᔾᔮᖅᑎᒐᐃᑦ (ᐊᒻᒪᓗ ᐊᓯᒃᑲᓐᓂᖏᓐᓂᒃ ᐹᑕᓖᓐᓂᒃ). ᐊᓯᔾᔨᖃᑦᑕᕐᓗᒋᑦ ᐸᑕᓖᖏᑦ ᐊᕐᕌᒍᑕᒫᑦ.  

 ᐅᐃᔾᔮᖅᑎᒐᐃᑦ ᐅᕝᕙᓘᓐᓃᑦ ᐹᑕᓖᑐᖅᑐᑦ ᓈᓚᐅᑎᑦ (ᐊᒻᒪᓗ ᐊᓯᒃᑲᓐᓂᖏᓐᓂᒃ ᐹᑕᓖᓂᒃ).  

 ᐋᓐᓂᑐᖅᓯᐅᑎᑦ  

 ᑮᒃᑲᓐᓂᑎᑦ ᓄᓇᓯᐅᑎᓐᓄᑦ ᐊᒻᒪᓗ ᐊᖏᕐᕋᓐᓄᑦ.  

 ᑮᓇᐅᔭᓪᓚᑦᑖᓂᒃ ᐱᓯᒪᑦᑎᓪᓗᑎᑦ ᖃᑦᑏᓐᓇᐅᑎᐅᓂᖅᓴᓂᒃ, ᓲᕐᓗ $10, ᑕᒪᒃᑯᐊ ᑮᓇᐅᔭᒃᑯᕖᑦ ᐲᖅᓯᕕᐅᕙᑦᑐᑦ 

ᐱᔪᓐᓇᖏᑐᐃᓐᓇᕆᐊᖃᒻᒪᑕ ᑐᐊᕕᓐᓇᕐᑐᖅᑕᖃᑦᑎᓪᓗᒍ. ᐊᑐᕈᓐᓇᖏᑐᐃᓐᓇᕆᐊᖃᕋᕕᐅᒃ ᐊᐅᑦᑕᔫᑎᑦ.   

 ᐊᑐᖅᑕᐅᓂᐊᖅᐸᑕᓗ, ᐊᓯᖏᑦ ᓱᕐᓗ ᐄᔭᒐᐃᑦ, ᓄᑕᕋᓐᓄᑦ ᐃᒻᒧᑦ, ᑎᒥᖏᒍᑦ ᐊᔪᕈᑎᖃᑦᑐᓄᑦ ᐊᑐᖅᑕᐅᓲᑦ, ᓂᖀᑦ, ᐃᒥᖅ 

ᐊᒻᒪᓗ ᐃᓅᓕᓂᐅᑎᑦ ᐆᒪᔪᖁᑎᓐᓄᑦ ᐱᔨᑦᑎᕈᑎᓪᓘᓐᓃᑦ (ᐃᕝᕕᑦ ᐊᑐᕆᐊᖃᕋᔭᖅᑕᑎᑦ).  

 

ᐃᓱᒪᒋᔭᐅᓯᒪᔪᑦ ᐊᓯᒃᑲᓐᓂᖏᑦ  
 

ᒪᕐᕈᑲᓐᓃᒃ ᐃᒦᒃ ᐊᑕᐅᓯᕐᒧᑦ ᐃᓄᒻᒧᑦ ᖃᐅᑕᒫᑦ  

(ᓂᕿᓕᐅᕐᓂᕐᒧᑦ ᐊᒻᒪᓗ ᓴᓗᒻᒪᓴᕐᓂᕐᒧᑦ) 

ᐸᑎᐅᔭᑦ ᐊᒻᒪᓗ ᐃᑯᒪᐃᑦ ᑲᓱᓪᓘᓐᓃᑦ (ᐴᖅᓯᒪᑦᑎᐊᕐᓗᒋᑦ 

ᐊᒻᒪᓗ ᐃᑯᒪᑎᑦᑎᑦᑕᐃᓖᑦ ᐃᓄᖃᖏᑦᑐᒥ)   

ᐊᓐᓄᕌᒃᑲᓂᕐᓂᒃ ᐊᒻᒪᓗ ᐃᓯᒐᐅᔭᓂᒃ (ᐊᑐᓂᒃ 

ᐃᓪᓗᖃᑦᑎᐅᔪᓄᑦ)  

ᐴᕐᓂᒃ ᐅᖅᑰᔪᒥᓪᓘᓐᓃᑦ ᕿᐲᓐᓂᒃ (ᐊᑐᓂᒃ 

ᐃᓪᓗᖃᑦᑎᐅᔪᓄᑦ) 

ᓴᓗᒻᒪᔅᓴᐅᑎᕈᔪ

ᐃᑦ ᐃᓄᒻᒧᑦ 

ᐊᒡᒐᒻᒧᑦ 

ᓴᓗᒻᒪᔅᓴᐅᑎᑦ 

ᐃᖂᑎᔅᓴᖅ  

ᓂᕆᔾᔪᑎᑦ 

ᓴᓂᖃᐅᑏᑦ  

ᐲᖅᓴᐅᑎ ᐅᕝᕙᓘᓐᓃᑦ ᐃᒥᕐᒧᑦ ᓴᓗᒻᒪᔅᓴᐅᑎᑦ  

ᓴᓇᔾᔪᑎᓪᓗᐊᑕᐃᑦ (ᐅᔭᕋᑦᑎᐊᖅ, ᑮᓚᔫᒃ, ᑮᕙᓪᓕᐊᓲᑦ, ᖀᔮᖅᓯᑎᑦ, 

ᐱᓕᕆᔾᔪᑏᒃ ᐊᒡᒐᒃ, ᐃᖅᑯᒻᒥᐅᑕᖅ ᓴᕕᒃ) 

ᒥᑭᑦᑐᖅ ᐅᖅᓱᐊᓗᒻᒨᖅᑐᖅ ᐃᒐ ᐊᒻᒪᓗ ᐅᖅᓱᖅᓴᖅ  

ᐅᕕᓐᖔᕋᐅᑦ (ᖃᐅᔨᒃᑲᐃᓇᓱᓪᓗᓂ) 

ᓂᐱᐅᑎᑦ ᓴᓐᖏᔪᑦ (ᓂᐱᑎᓐᓂᐊᕐᓗᒋᑦ ᐃᒐᓛᑦ, ᒪᑐᐃᑦ, ᐊᓂᐊᕖᑦ, 

ᐊᓯᖏᓪᓗ)

ᐴᖅᑕᐅᕙᒌᖅᓯᒪᔪᖅ ᑐᐊᕕᓐᓇᖅᑐᖅᓯᐅᑎᑦ ᑲᑎᖅᓱᖅᓯᒪᔪᑦ  
 

ᑲᓇᑕᒥ Red Cross-ᑯᑦ ᐱᖁᑎᖏᑦ ᓂᐅᕕᐊᖑᔪᓐᓇᖅᑐ ᐅᕙᓂ http://www.shop.redcross.ca. ᐊᓯᖏᑦ ᐊᑦᔨᒌᖏᑦᑐᑦ 

ᑲᑎᖅᓱᖅᑕᐅᓯᒪᔪᑦ ᐊᒻᒪᓗ ᓱᓇᒐᓚᐃᑦ ᐊᑐᐃᓐᓇᐅᕗᑦ ᓂᐅᕕᐊᒃᓴᐃᑦ ᐊᓯᖏᓐᓂᒃ ᓂᐅᕕᖅᕕᐅᔪᓐᓇᖅᑐᓂᒃ.  

http://www.shop.redcross.ca/


 

 

 

ᖃᐅᔨᒪᔾᔪᑎᔅᓴᑦ 
 

ᑕᑯᓂᐊᕐᓗᒍ www.GetPrepared.gc.ca ᖃᐅᔨᒪᔾᔪᑎᔅᓴᑲᓐᓂᕐᓄᑦ ᐃᓕᓐᓂᒃ ᐃᑲᔪᕐᓂᖃᕈᓐᓇᖅᑐᑦ ᐊᒻᒪᓗ ᐃᓚᒋᔭᓐᓂᒃ 

ᐸᕐᓇᐃᓂᖃᑦᑎᓪᓗᓯ ᐊᑦᔨᒌᖏᑦᑐᓄᑦ ᑐᐊᕕᓐᓇᖅᑐᓄᑦ.   

 

ᐅᖄᓚᐅᑎᕋᓛᒃᑯᑦ m.GetPrepared.ca. 

 

ᓄᓇᕗᑦᒥ ᑐᐊᕕᓐᓇᖅᑐᓕᕆᔨᒃᑯᑦ  

http://cgs.gov.nu.ca/en/commEmergency.aspx 

 

ᑲᓇᑕᒥ ᓯᓚᓐᓂᐊᖅᑐᓕᕆᔨᒃᑯᑦ ᐃᖃᓗᓐᓂ  

https://www.weather.gc.ca/city/pages/nu-21_metric_e.html 

 

ᑲᓇᑕᒥ Red Cross-ᑯᑦ, ᐅᕗᓐᖓᕐᓗᑎᑦ www.redcross.ca/prepare. 

 
 

 

 

 

 

 

 
 

 
 

ᓴᖅᑭᖅᑕᐅᓯᒪᔪᑦ ᒪᐃ 

2016 

 
 

 

i ᑐᐊᕕᓐᓇᖅᑐᖃᑦᑎᓪᓗᒍ ᐅᒐᓗᖓᐃᔭᐃᓂᖅ ᑲᓇᑕᒥ – Getprepared.gc.ca 

ᓄᓇᓕᐸᐅᔭᒃᑯᑦ ᐃᖃᓗᓐᓂ ᑐᐊᕕᓐᓇᖅᑐᓕᕆᓂᕐᒧᑦ ᐊᒻᒪᓗ ᐸᖅᑭᔭᐃᓂᕐᒧᑦ ᐱᔨᑦᑎᑎᒃᑯᑦ  

 
ᑎᑎᖅᑲᓂᐊᖅᕕᐊ 460 

ᐃᖃᓗᐃᑦ. ᓄᓇᕗᑦ 

X0A 1H0 867-
979-5600 

www.city.iqaluit.nu.ca 

http://www.getprepared.gc.ca/
http://www.getprepared.gc.ca/cnt/rsrcs/pblctns/yprprdnssgd/m.GetPrepared.ca
http://cgs.gov.nu.ca/en/commEmergency.aspx
https://www.weather.gc.ca/city/pages/nu-21_metric_e.html
http://www.redcross.ca/prepare
http://www.city.iqaluit.nu.ca/

